
	1. Հայաստանի Հանրապետության Ազգային ժողովի աշխատակազմ
	05.05.2021թ.

	
	N 1/2308-2021

	1. ՀՀ Ազգային ժողովի աշխատակազմը վերոնշյալ գրություններին կից ներկայացված Հայաստանի Հանրապետության կառավարության որոշման նախագծերի վերաբերյալ առաջարկներ և դիտողություններ չունի: 
	  
 

	2. Հատուկ քննչական ծառայություն
	07.05.2021թ.

	
	N 18-3655գ-21

	 1. «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» ՀՀ կառավարության որոշման նախագծի վերաբերյալ ՀՀ հատուկ քննչական ծառայությունը դիտողություններ և առաջարկություններ չունի:
	 
	 

	3. Հայաստանի Հանրապետության գլխավոր դատախազություն
	07.05.2021թ.

	
	N /20.3/5956-2021

	 1. «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:

	 

	4. Հայաստանի Հանրապետության պետական եկամուտների կոմիտե
	11.05.2021թ.

	
	N 01/11-1/28098-2021

	Գրությամբ ներկայացված «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ հայտնում ենք հետևյալը․
1․ Հիմք ընդունելով Նորմատիվ իրավական ակտերի մասին օրենքի (այսուհետ՝ Օրենք) 12-րդ հոդվածի 1-ին մասը՝ Նախագծի 1-ին կետում նախագահի բառից հետո առաջարկում ենք լրացնել թեկնածուների բառը:

	Ընդունվել է 
Նախագծում կատարվել է համապատասխան փոփոխություն:

	2. Նախագծով հաստատվող հավելվածի (այսուհետ՝ Հավելված) 11-րդ կետը առաջարկում ենք շարադրել հետևյալ խմբագրությամբ․ 
11. Խորհրդի կազմում որպես փորձագետներ կարող են ընդգրկվել այն անձինք, որոնք՝
1) հակակոռուպցիոն ոլորտում ունեն առնվազն հինգ տարվա մասնագիտական աշխատանքային փորձառություն.
2) վերջին երեք տարիների ընթացքում միջազգային կազմակերպությունների հետ հակակոռուպցիոն ոլորտում իրականացրել են առնվազն երկու ծրագիր:

	Չի ընդունվել
Հիմք ընդունելով «Հակակոռուպցիոն կոմիտեի մասին» օրենքի 48-րդ հոդվածի 7-րդ մասի կարգավորումը՝ Նախագծի հավելվածի 11-րդ կետը շարադրվել է հետևյալ խմբագրությամբ՝  «Խորհրդի կազմում որպես փորձագետներ կարող են ընդգրկվել այն անձինք, որոնք  հակակոռուպցիոն ոլորտում ունեն առնվազն հինգ տարվա մասնագիտական աշխատանքային փորձառություն:»:
  

	3. Հաշվի առնելով Օրենքի 15-րդ հոդվածի 2-րդ մասը՝ մասնավորապես, նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, առաջարկում ենք Հավելվածի 13-րդ կետի 1-ին ենթակետում և 19-րդ կետում «Վարչապետի» բառից առաջ նշված «ՀՀ» հապավումը և Հայաստանի Հանրապետության» բառերը նույնականացնել։ 

	Մասամբ է ընդունվել 
Նախագծի տեքստում բառերի և տերմինների նույնականացումը ապահովելու նպատակով Նախագծի հավելվածի 2-րդ կետում սահմանվել է, որ «Հայաստանի Հանրապետության վարչապետի աշխատակազմ» բառերի փոխարեն Նախագծի հավելվածում կիրառվելու է «Վարչապետի աշխատակազմ» բառերը: 

	4. Նկատի ունենալով հայտ ներկայացնողին ծանուցելու տարբեր ձևերը՝ առաջարկում ենք Հավելվածի 15-րդ կետում և նրան բառերից հետո լրացնել «պատշաճ ձևով ծանուցելուց հետո» բառերը։
	Մասամբ է ընդունվել
Նախագծի հավելվածի 15-րդ կետը շարադրվել է հետևյալ խմբագրությամբ՝ «Փաստաթղթերը թերի լինելու կամ անհրաժեշտ փաստաթղթերի ցանկին չհամապատասխանելու դեպքերում հայտ ներկայացնողը դրա մասին պատշաճ ձևով  ծանուցվում է երկու աշխատանքային օրվա ընթացքում (հեռախոսով, էլեկտրոնային փոստով կամ գրավոր), և նրան տրամադրվում է մեկ աշխատանքային օր թերությունները շտկելու համար:»:


	5. Հայաստանի Հանրապետության աշխատանքի և սոցիալական հարցերի նախարարություն
	08.05.2021թ.

	
	N ՄԱ/ԱՊ-1/19801-2021

	 «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ աշխատանքի և սոցիալական հարցերի նախարարությունը առաջարկություններ և դիտողություններ չունի:
	
	

	6. Հայաստանի Հանրապետության ազգային անվտանգության ծառայություն
	11.05.2021թ.

	
	N 11/373

	«Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» Կառավարության որոշման նախագծի վերնագրում «ՀԱՍՏԱՏԵԼՈԻ» բառն առաջարկում ենք փոխարինել «ՍԱՀՄԱՆԵԼՈԻ» բառով՝ համաձայն «Հակակոռուպցիոն կոմիտեի մասին» օրենքի 48-րդ հոդվածի 3-րդ մասի:
	Ընդունվել է 
Նախագծում կատարվել է համապատասխան փոփոխություն:

	7. Հայաստանի Հանրապետության ոստիկանություն
	10.05.2021 թ. 

	
	N 1/21/29451-21


	ՀՀ ոստիկանությունում ուսումնասիրվել է «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան:
	
	

	8. Հայաստանի Հանրապետության քննչական կոմիտե
	11.05.2021թ.

	
	N 01/12/25451-2021 


	«Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները. 
1. Նախագծի հավելվածի 2-րդ կետում «Վարչապետի» բառն առաջարկվում է փոխարինել «Հայաստանի Հանրապետության վարչապետի (այսուհետ՝ Վարչապետ)» բառերով։
	Մասամբ է ընդունվել 
Նախագծի հավելվածի 2-րդ կետում «Վարչապետի աշխատակազմի» բառերը փոխարինվել են «Հայաստանի Հանրապետության վարչապետի աշխատակազմի (այսուհետ՝ Վարչապետի աշխատակազմ)» բառերով 

	2. Նախագծի հավելվածի 4-րդ կետի երկրորդ նախադասությունում և 8-րդ կետում «վարչապետի» բառը գրել մեծատառով:
	Ընդունվել է 
Նախագծում կատարվել է համապատասխան փոփոխություն:

	3. Նախագծի հավելվածի 8-րդ կետում «հայտ ներկայացնողի» բառերն առաջարկվում է փոխարինել «հայտատուի» բառով:

	Մասամբ է ընդունվել 
Նախագծում «հայտ ներկայացնողի» բառերը փոխարինվել է «հայտատուների» բառով:

	4. Նախագծի հավելվածի 10-րդ կետում «հայտատուները` ծանուցվում են» բառերն առաջարկվում է փոխարինել «հայտատուն ծանուցվում է» բառերով։ 

	Ընդունվել է
Նախագծում կատարվել է համապատասխան փոփոխություն: 

	5 Նախագծի հավելվածի 13-րդ կետի 1-ին ենթակետում «ՀՀ վարչապետի» բառերն առաջարկվում է փոխարինել «Վարչապետի» բառով:
	Ընդունվել է
Նախագծում կատարվել է համապատասխան փոփոխություն:

	6. Նախագծի հավելվածի 13-րդ կետի 2-րդ ենթակետում «անվանումը բառն առաջարկվում է փոխարինել «անունը, ազգանունը» բառերով:
	Չի ընդունվել
Հաշվի առնելով այն հանգամանքը, որ հայտ ներկայացնում են Հայաստանի Հանրապետության հետ հակակոռուպցիոն ոլորտում համագործակցող  միջազգային կամ միջկառավարական կազմակերպությունները Նախագծի  13-րդ կետի 2-րդ ենթակետում «անունը, ազգանունը» բառերի կիրառությունը նպատակահարմար չէ:

	7 Նախագծի հավելվածի 17-րդ կետում և 18-րդ կետի առաջին նախադասությունում «Կարգ» բառը գրել փոքրատառով:

	Ընդունվել է
Նախագծում կատարվել է համապատասխան փոփոխություն:

	8 Նախագծի հավելվածի 18-րդ կետի երկրորդ նախադասությունում «պայքարում» բառն առաջարկվում է փոխարինել «պայքարի ոլորտում» բառերով:
	Մասամբ է ընդունվել 
Նախագծի հավելվածի 18-րդ կետի երկրորդ նախադասությունում նշված բառը փոխարինվել է «հակակոռուպցիոն ոլորտում» բառերով:

	9. Նախագծի հավելվածի 19-րդ կետում Հայաստանի Հանրապետության վարչապետի» բառերը առաջարկվում է փոխարինել «Վարչապետի» բառերով:
	Ընդունվել է
Նախագծում կատարվել է համապատասխան փոփոխություն:

	9. Հայաստանի Հանրապետության բարձրագույն դատական խորհուրդ
	

	
	

	1. Դիտողություններ և առաջարկություններ չեն ներկայացվել:
	

	10. Հայաստանի Հանրապետության մարդու իրավունքների պաշտպան
	

	
	

	1. Դիտողություններ և առաջարկություններ չեն ներկայացվել:
	 
	

	11. Հայաստանի Հանրապետության ֆինանսների նախարարություն
	14.05.2021թ.

	
	N 01/11-1/7267-2021

	ՀՀ ֆինանսների նախարարությունն ուսումնասիրել է «Հակակոռուպցիոն կոմիտեի նախագահի թեկնածուների ընտրության մրցութային խորհրդի կազմում միջազգային փորձագետների ներգրավման կարգը հաստատելու մասին» ՀՀ կառավարության որոշման նախագիծը և հիմք ընդունելով «Նորմատիվ իրավական ակտերի մասին» օրենքի 12-րդ  հոդվածի 1-ին մասն ու «Հակակոռուպցիոն կոմիտեի մասին» ՀՀ օրենքի 48-րդ հոդվածը՝ հայտնում է, որ անհրաժեշտ է Նախագծի 1-ին կետում «նախագահի» բառից հետո լրացնել «թեկնածուների» բառը:

	  Ընդունվել է
Նախագծում կատարվել է համապատասխան փոփոխություն:

